
SAOPŠTENJE ZA JAVNOST

Bliske veze između Centralne i Jugoistočne Evrope važne za proširenje EU-a, istakao generalni sekretar Vijeća za regionalnu suradnju u Chisinau 
CHISINAU/SARAJEVO, 29. novembar/studeni 2008. godine – Njegovanje bliskih veza između Centralnoevropske inicijative (CEI) i Procesa suradnje zemalja Jugoistočne Evrope (SEECP) važan je impuls za proširenje EU-a, rekao je generalni sekretar Vijeća za regionalnu suradnju (RCC), Hido Biščević, na sastanku šefova vlada zemalja CEI-a održanom juče u Chisinau, Moldavija. 
Učesnici samita CEI-a razgovarali su o situaciji u Centralnoj Evropi i naglasili značaj proširenja i održavanja evropske perspektive za sve zemlje Jugoistočne Evrope.
Generalni sekretar Biščević govorio je o načinima produbljivanja suradnje i provođenja zajedničkih aktivnosti sa Sekretarijatom CEI-a u oblasti energetike, ekonomije, društvenog razvoja, malih i srednjih preduzeća, ljudskog potencijala, obrazovanja i omladine.
Generalni sekretar RCC-a odvojeno se sastao sa zamjenikom premijera i ministrom vanjskih poslova i evropskih integracija Moldavije, Andrei Stratanom, s kojim je razgovarao o planiranim aktivnostima moldavskog predsjedavanja SEECP-om. On je u potpunosti podržao evropske težnje Moldavije, kao i ambiciozan sporazum sa EU-om, predviđen za narednu godinu, kojim bi se osigurale bliže veze između EU-a i Moldavije. 
_________________________

Kao nasljednik Pakta stabilnosti za Jugoistočnu Europu, Vijeće za regonalnu suradnju (RCC) pomaže regionalnu suradnju te podržava europske i euro-atlantske integracije u Jugoistočnoj Europi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna suradnja, izgradnja ljudskih potencijala, te parlamentara suradnja kao tematika koja prožima sva područja. Sjedište RCC-a je u Sarajevu, Bosna i Hercegovina.

Za više informacija kontaktirajte Dinku Živalj, glasnogovornicu Vijeća za regionalnu suradnju,  tel: +387 33 561 700, faks: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

